
Annotatsiya. Mazkur maqolada temir yo‘l transport tizimi foydalanuvchilari — yo ‘lovchilar
va yuk jo ‘natuvchilarning talab va ehtiyojlari tizimli tahlil qilingan. Tadgiqotning dolzarbligi
O zbekistonda temir yo'l transportining salohiyati bilan undan amalda foydalanish darajasi
o ‘rtasidagi sezilarli tafovut bilan asoslangan: 2025-yilda temir yo‘l barcha transport turlarida
tashilgan yo ‘lovchilarning 0,2 foizidan kamroq qismiga xizmat ko ‘rsatgan. Ishda A. Maslou
ehtiyojlar ierarxiyasi, SERVQUAL va Kano modellari hamda EN 13816 Yevropa standartining xizmat
sifatini baholashga oid yondashuvlari umumlashtirilgan. Ilmiy adabiyotlar tahlili asosida
fovdalanuvchi ehtiyojlarini o ‘rganishning psixologik-marketing, standartlashtivish va igtisodiy-
matematik yondashuvlari ajratib ko ‘rsatilgan. Xalgaro ilmiy manbalar asosida xizmat sifati
atributlari funksional, ijtimoiy-igtisodiy, psixologik va axborot-raqgamli guruhlarga ajratilib, har bir
guruh Kano modeli bo ‘yicha ehtiyoj turiga bog ‘langan. Tadgiqotda tizimli yondashuv, qiyosiy tahlil,
guruhlash, statistik tahlil va ekspert baholash usullaridan foydalanilgan, axborot bazasini esa
normativ-huquqiy hujjatlar, “O ‘zbekiston temir yo‘llari” AJ va Transport vazirligining rasmiy
ma’lumotlari hamda xorijiy ilmiy nashrlar tashkil etgan. O ‘zbekiston temir yo ‘l transportining 2025-
yil yakunlari va 2030-yilgacha belgilangan magqsadli ko ‘rsatkichlari tahlil qilinib, talab va taklif
o ‘rtasidagi nomutanosiblik aniglangan: shahar atrofi qatnovlarida qatnov chastotasining pastligi va
shaharlararo yo ‘nalishlarda chiptalar taqchilligi asosiy muammolar sifatida ko ‘rsatilgan.
Foydalanuvchi ehtiyojlarini baholash uchun muhimlik—bajarilish tahliliga (IPA) asoslangan sifat
tafovuti ko ‘rsatkichi va muhimlik bo ‘yicha tortilgan integral qoniqish indeksi (CSI) taklif etilgan
hamda IPA matritsasi kvadrantlari bo ‘yicha boshqaruv strategiyalari ishlab chigilgan. Tadgigot
natijasida temir yo‘l xizmatlari sifatini oshirishning asosiy sharti qatnov chastotasini oshirish,
stansiyalarga yetib borish qulayligini ta’'minlash, shahar jamoat transporti bilan integratsiyalash va
xizmatlarni raqamlashtirishdan iborat ekanligi asoslangan. Magola natijalaridan “O ‘zbekiston
temir yo ‘llari” AJ faoliyatida xizmat sifatini monitoring qilish va investitsiyalarni ustuvorlashtirishda
foydalanish mumkin.

Kalit so‘zlar: temir yo ‘l transporti, foydalanuvchi ehtiyojlari, yo ‘lovchi talabi, xizmat sifati,
SERVQUAL, Kano modeli, muhimlik—bajarilish tahlili, qoniqgish indeksi, shahar atrofi qatnovlari,
O zbekiston.

KIRISH
Temir yo‘l transporti mamlakat iqtisodiyotining tayanch tarmoqlaridan biri
bo‘lib, yuk va yo‘lovchi tashishda xavfsizlik, ommaviylik va ekologik afzalliklari bilan
ajralib turadi. Biroq transport xizmatlari bozorida raqobat kuchayib borayotgan
sharoitda tarmoq samaradorligi fagat infratuzilma quvvati bilan emas, balki
foydalanuvchilarning talab va ehtiyojlarini qanchalik to‘liq qondirishi bilan

belgilanmoqda. Shu sababli iste’molchiga yo‘naltirilgan boshgaruv zamonaviy temir
yo‘l siyosatining asosiy tamoyiliga aylandi [9; 14].

O‘zbekistonda temir yo‘l faoliyatining huquqiy asoslari “Temir yo‘l transporti
to‘g‘risida”gi Qonun bilan belgilangan [1]. 2022-2026-yillarga mo‘ljallangan Yangi
O‘zbekistonning taraqqiyot strategiyasida transport-logistika infratuzilmasini
rivojlantirish va aholiga ko‘rsatiladigan xizmatlar sifatini oshirish ustuvor vazifa
sifatida qayd etilgan [2]. 2025-yil 27-dekabrdagi PQ-391-son qaror bilan esa 2030-
yilgacha mahalliy yo‘nalishlarda yillik yo‘lovchi tashishni 10,5 mln nafardan 23,5 min
nafarga, elektropoyezdlar gatnaydigan yo‘nalishlar sonini 40 tadan 53 taga yetkazish
vazifasi qo‘yildi [3].

“O‘zbekiston temir yo‘llari” AJ ma’lumotiga ko‘ra, 2026-yil 1-yanvar holatiga
temir yo‘llarning umumiy uzunligi 7540 km dan ortiq, yo‘lovchi aylanmasi 4300,2 min
yo‘lovchi-km ni tashkil etgan [4]. 2025-yilda temir yo‘l transportida 10,9 mlin
yo‘lovchi tashilgan bo‘lsa, barcha transport turlarida jami 7,2 mlrd yo‘lovchi tashilgan
[5]. Demak, temir yo‘lning umumiy yo‘lovchi oqimidagi ulushi 0,2 foizga ham
yetmaydi. Taqqoslash uchun, birgina Toshkent metropoliteni 2025-yilda 286,8 min
yo‘lovchiga xizmat ko‘rsatgan [6].

Ushbu raqamlar temir yo‘l transportining salohiyati va uning amaldagi
foydalanilishi o‘rtasida sezilarli farq borligini ko‘rsatadi. Bu fargning asosiy
sabablaridan biri — foydalanuvchi ehtiyojlarining yetarli darajada o‘rganilmaganligi va
xizmatlar tuzilmasining ularga to‘liq mos kelmasligidir.

Jahon tajribasi shuni ko‘rsatadiki, temir yo‘l transportining raqobatbardoshligi
fagat poyezd tezligi yoki vagonlarning qulayligi bilan belgilanmaydi. Yo‘lovchi uchun
safar uydan chiqggan paytdan boshlanib, manzilga yetib borganda tugaydi. Shu sababli
stansiyaga yetib borish, chipta sotib olish, kutish, poyezdda harakatlanish va
manzilgacha yetib borish bosqichlarining har biri foydalanuvchi tomonidan alohida
baholanadi [13; 17]. Yuk jo‘natuvchilar uchun esa yukni gabul qilish, hujjatlarni
rasmiylashtirish, tashish muddatiga rioya qilish va yuk holati haqida axborot olish
imkoniyati asosiy mezonlar hisoblanadi.

Shu sababli temir yo‘l transport tizimi foydalanuvchilarining talab va
ehtiyojlarini ilmiy jihatdan tadqiq etish, ularni tizimlashtirish hamda baholash
usullarini takomillashtirish ilmiy va amaliy jihatdan dolzarb hisoblanadi.

Tadqiqotning magsadi — temir yo°‘l transport tizimi foydalanuvchilarining talab
va ehtiyojlarini tizimlashtirish hamda ularni baholashning muhimlik—bajarilish
tahliliga asoslangan uslubini ishlab chigishdan iborat. Ushbu maqsadga erishish uchun
quyidagi vazifalar belgilandi: xizmat sifatini baholashga oid nazariy yondashuvlarni
umumlashtirish; foydalanuvchi ehtiyojlarini guruhlar bo‘yicha tasniflash; O‘zbekiston
temir yo‘l transportida talab va taklif nisbatini tahlil qilish; foydalanuvchilar
goniqishini baholash modelini taklif etish.

Tadqiqot obyekti — O‘zbekiston temir yo‘l transport tizimi. Tadqiqot predmeti —
temir yo‘l foydalanuvchilarining talab va ehtiyojlarini aniglash va baholash jarayonida
yuzaga keladigan iqtisodiy munosabatlar. Tadqiqotning ilmiy yangiligi xalqaro sifat
modellari (SERVQUAL, Kano modeli, EN 13816 standarti) asosida temir yo‘l
foydalanuvchilari ehtiyojlarining to‘rt guruhli tasnifini ishlab chiqish hamda muhimlik

bo‘yicha tortilgan integral qoniqish indeksini taklif etishdan iborat.

ADABIYOTLAR SHARHI

Ehtiyojlar nazariyasining klassik asosi A. Maslou tomonidan ishlab chiqilgan
bo‘lib, unda ehtiyojlar fiziologik, xavfsizlik, ijtimoiy, hurmat va ozini namoyon qilish
darajalariga ajratiladi [8]. Transport sohasida ushbu ierarxiya ko‘pincha “xavfsizlik va
ishonchlilik — qulaylik — qo‘shimcha qadriyat” ketma-ketligi shaklida talqin qilinadi:
foydalanuvchi avvalo manzilga xavfsiz va 0‘z vaqtida yetib borishni, so‘ngra qulaylik
va qo‘shimcha xizmatlarni talab qiladi.

Xizmat sifatini o‘lchashda eng keng tarqalgan vosita A. Parasuraman, V. Zeitaml
va L. Berri taklif etgan SERVQUAL modelidir. Unda sifat moddiylik, ishonchlilik,
javob berish, kafolat va hamdardlik mezonlari bo‘yicha kutilgan va qabul qilingan
xizmat o‘rtasidagi farq sifatida baholanadi [10]. N. Kano modeli esa ehtiyojlarni
majburiy, bir o‘lchamli va jozibador turlarga ajratadi: majburiy talablar bajarilmasa
norozilik keskin ortadi, jozibador xususiyatlar esa kutilmagan qoniqish manbai bo‘ladi
[11].

Jamoat yo‘lovchi transporti uchun sifat mezonlari Yevropa EN 13816 standartida
sakkiz guruhda — mavjudlik, foydalanish imkoniyati, axborot, vaqt, mijozga
g‘amxo‘rlik, qulaylik, xavfsizlik va atrof-mubhitga ta’sir — belgilangan [9]. R. Kavana
va hammualliflari SERVQUAL yondashuvini temir yo‘l yo‘lovchi xizmatlariga
moslashtirib, bag‘rikenglik zonalari tushunchasi orqali xizmat sifatini boshqarish
usulini taklif qilgan [12].

M. Givoni va P. Ritveld yo‘lovchining umumiy qoniqishi fagat poyezd ichidagi
safar bilan emas, balki stansiyaga yetib borish sharoitlari bilan ham kuchli bog‘ligligini
isbotlagan [13]. M. Brons va hammualliflari esa stansiyaga kirish imkoniyatini
yaxshilash temir yo‘ldan foydalanishni oshirishning samarali vositasi ekanini
ko‘rsatgan [17]. Bu xulosalar temir yo‘l xizmatini “eshikdan eshikkacha” yaxlit zanjir
sifatida ko‘rib chiqish zarurligini asoslaydi.

L. dell’Olio, A. Ibeas va P. Sesin foydalanuvchilar istagan sifat darajasini alohida
o‘rganib, kutish vaqti, safar davomiyligi va transport vositasining to‘lish darajasi eng
muhim omillar ekanini aniglagan [15]. L. Eboli va G. Mazzulla xizmat chastotasi,
ishonchlilik va narxni qoniqishga eng ko‘p ta’sir etuvchi atributlar sifatida ajratgan
[16]. J. de Onya va R. de Onya o‘z sharhida qoniqish so‘rovnomalariga asoslangan
uslublarni tizimlashtirib, ularning afzallik va kamchiliklarini baholagan [14]. A.
Mouven esa keng ko‘lamli so‘rov ma’lumotlari asosida qatnov chastotasi, punktuallik
va xodimlar muomalasi umumiy qoniqishning asosiy drayverlari ekanini ko‘rsatgan
[20].

Iqtisodiy nuqtayi nazardan foydalanuvchi talabi diskret tanlov nazariyasi
doirasida tadqiq etiladi: yo‘lovchi transport turini narx, vaqt va qulaylikdan iborat
foydalilik funksiyasini maksimallashtirish asosida tanlaydi [21; 22]. M. Uordmanning
tadqiqotlari yo‘lovchilar vaqtining qiymati safar magsadi, kutish va piyoda yurish
sharoitlariga qarab keskin farqlanishini ko‘rsatgan [18]. M. Friman va M. Fellesson esa
taklif hajmining oshishi har doim ham qoniqishning mutanosib o‘sishiga olib
kelmasligini — “sifat paradoksi”ni qayd etgan [19].

Mahalliy ilmiy adabiyotlarda temir yo‘l transporti asosan infratuzilma, texnik va
texnologik jihatlardan o‘rganilgan, foydalanuvchi ehtiyojlarini kompleks baholash
masalasi esa nisbatan kam yoritilgan. Bu holat ushbu tadqiqotning dolzarbligini
belgilaydi.

Umuman olganda, ilmiy adabiyotlar tahlili foydalanuvchi ehtiyojlarini
o‘rganishda uchta asosiy yondashuv shakllanganini ko‘rsatadi. Birinchisi — psixologik-
marketing yondashuvi bo‘lib, u kutilgan va gabul qilingan xizmat o‘rtasidagi tafovutni
o‘Ichashga asoslanadi [10; 11]. Ikkinchisi — standartlashtirish yondashuvi bo‘lib, u
xizmat sifatining me’yorty mezonlarini belgilaydi [9]. Uchinchisi — iqtisodiy-
matematik yondashuv bo‘lib, u foydalanuvchi tanlovini foydalilik funksiyasi va vaqt
qiymati orqali modellashtiradi [18; 21; 22]. Mazkur yondashuvlarni birgalikda qo‘llash
foydalanuvchi ehtiyojlarini to‘liq va har tomonlama baholash imkonini beradi.

METODOLOGIYA

Tadqiqotda tizimli yondashuv, qiyosiy tahlil, guruhlash, statistik tahlil va ekspert
baholash usullaridan foydalanildi. Axborot bazasini O‘zbekiston Respublikasining
normativ-huquqiy hujjatlari [1-3], “O‘zbekiston temir yo‘llari” AJ va Transport
vazirligining rasmiy ma’lumotlari [4; 5; 7] hamda xorijiy ilmiy nashrlar [8§-22] tashkil
etdi.

Tadqiqot uch bosqichda olib borildi. Birinchi bosqichda xalgaro manbalarda
qayd etilgan xizmat sifati atributlari to‘planib, takrorlanuvchi mezonlar birlashtirildi.
Ikkinchi bosqichda atributlar foydalanuvchi turlari (yo‘lovchi va yuk jo‘natuvchi)
hamda ehtiyoj guruhlari bo‘yicha tasniflandi. Uchinchi bosqichda talab va taklif
ko‘rsatkichlari qiyosiy tahlil qilinib, qoniqishni baholash modeli shakllantirildi.

Foydalanuvchi ehtiyojlarini baholash uchun J. Martilla va J. Jeyms taklif etgan
muhimlik—bajarilish tahlili (Importance—Performance Analysis, IPA) asos qilib olindi
[23]. Har bir atribut bo‘yicha respondent ikki ko‘rsatkichni 5 ballik Laykert shkalasida
baholaydi: atributning o‘zi uchun muhimligi va uning amalda bajarilish darajasi. i-
atribut bo‘yicha sifat tafovuti quyidagicha aniglanadi:
Gl' = 1_, - P i (1)

bu yerda I; — i-atributning o‘rtacha muhimlik bahosi; P; — uning o‘rtacha
bajarilish bahosi. G; qanchalik katta bo‘lsa, ehtiyoj shunchalik kam qondirilgan
hisoblanadi.

Foydalanuvchilar qoniqishining integral indeksi muhimlik bo‘yicha tortilgan
o‘rtacha sifatida hisoblanadi:
CSI=[X(-P)/(5-21)]-100%, i=1, .. n (2)

bu yerda n — baholanayotgan atributlar soni; 5 — shkalaning maksimal bahosi.
Indeks 0 dan 100 foizgacha qiymat oladi; 80 foizdan yuqori gqiymat yuqori, 60—80 foiz
o‘rta, 60 foizdan past qiymat esa past qoniqish darajasini bildiradi.

Atributlar muhimligining nisbiy og‘irliklarini ekspert yo‘li bilan aniglashda T.
Saatining ierarxiyalarni tahlil qilish usulidan (AHP) foydalanish mumkin [24]. Bu
so‘rovnoma natijalarini boshqaruv qarorlari bilan bog‘lash imkonini beradi.

So‘rovnoma ikki blokdan iborat bo‘lishi tavsiya etiladi. Birinchi blokda
respondentning ijtimoiy-demografik tavsifi (yoshi, bandligi, daromad darajasi), safar

magqsadi, safar chastotasi va odatda foydalaniladigan transport turi aniglanadi. Ikkinchi
blokda 1-jadvalda keltirilgan atributlar muhimlik va bajarilish nuqtayi nazaridan
baholanadi. Bunday tuzilma natijalarni foydalanuvchi segmentlari — kundalik

gatnovchilar, talabalar, sayyohlar, biznes yo‘lovchilari va yuk jo‘natuvchilar kesimida
tahlil qilish imkonini beradi.

TAHLIL VA NATIJALAR
Adabiyotlar tahlili asosida temir yo‘l foydalanuvchilarining ehtiyojlari to‘rt

guruhga ajratildi (1-jadval). Tasnifda Maslou ierarxiyasi [8], EN 13816 standarti
mezonlari [9] va Kano modeli [11] birlashtirildi.

1-jadval

Temir yo‘l transporti foydalanuvchilari talab va ehtiyojlarining tasnifi
Ehtiyojlar Yo‘lovchilar uchun asosiy Yuk jo‘natuvchilar uchun | Kano modeli

guruhi atributlar asosiy atributlar bo‘yicha turi

. Xavfsizlik, jadvalga rioya | ;4 4 ioi vetkazib berish
Funksional qilish, safar vaqti, qatnov . . o
. L muddati, vagon bilan Majburiy
(asosiy) chastotasi, yo‘nalishlar . .
. ta’minlanganlik
qamrovi

e Yo lklr'a narxi, Im t1yqz lar, Tarif darajasi, “eshikdan

Ijtimoiy- stansiyaga yetib borish hikkacha” x; i o‘lchamli

iqtisodiy qulayligi, boshqa transport eshixkacha” xizmat, Bir o*lchamli

d o0 . multimodal logistika

bilan integratsiya
Vagon tozaligi va shinamligi,

Psixologik to"lish daraJ'asL x'odm‘lla'lr Mas’ul menejer, L .
(qulaylik) muomalasi, nogironligi murojaatlarga tezkor javob Bir o‘lchamli

d bo‘lgan shaxslar uchun

sharoit
Onlayn chipta, real vaqtdagi Yukni onlayn kuzatish,
Axborot-ragamli | axborot, mobil ilova, Wi-Fi, elektron hujjat aylanishi, Jozibador
yagona chipta onlayn buyurtma

Tasnif shuni ko‘rsatadiki, funksional ehtiyojlar bajarilmasa foydalanuvchi
boshqa transport turiga o‘tadi, axborot-raqamli xizmatlar esa bugungi kunda jozibador
omildan tez sur’atda majburiy talabga aylanib bormoqda.

2-jadvalda O‘zbekiston temir yo°‘l transportining asosiy ko‘rsatkichlari

keltirilgan.
2-jadval
O‘zbekiston temir yo‘l yo‘lovchi transportining asosiy ko‘rsatkichlari
Ko‘rsatkich Qiymati Manba
Temir yo‘llarning umumiy uzunligi 7540 km dan ortiq [4]

Yo‘lovchi aylanmasi

4300,2 mln yo‘lovchi-km [4]

Temir yo‘lda tashilgan yo‘lovchilar, 2025-yil

10,9 mln nafar

[5]

Barcha transport turlarida tashilgan yo‘lovchilar, 2025-

yil

7,2 mlrd nafar

[5]

Shahar atrofi qatnovlarida tashilgan yo‘lovchilar, 2025- 10,5 mln nafar [3; 7]
yil
Shahar atrofi gqatnovlari bo‘yicha magsad, 2030-yil 23,5 mln nafar (2,2 [3]
baravar)
Elektropoyezd yo‘nalishlari: hozir / 2030-yil 40ta/53 ta [3]
Toshkent metropoliteni yo‘lovchilari, 2025-yil 286,8 mln nafar [6]

2-jadval ma’lumotlari bo‘yicha o‘rtacha safar masofasi taxminan 410 km ni
tashkil etadi (kompaniya e’lon qilgan 4300,2 mln yo‘lovchi-km / 10,4 mln yo‘lovchi
[4]). Demak, temir yo‘l asosan uzoq masofali shaharlararo safarlarga xizmat qilmoqda,
qisqa va o‘rta masofadagi kundalik harakatda uning roli past. Shahar atrofi
qatnovlarida esa asosiy cheklov — gatnov chastotasining pastligidir: eng yuklangan
yo‘nalishlarda ham kuniga 23 juft poyezd qatnaydi [7].

Davlat bu muammoni harakatlanuvchi tarkibni yangilash orqali hal etishga
kirishgan. Jumladan, 157 mln yevrodan ortiq qiymatdagi loyiha doirasida 10 ta yangi
elektropoyezd xarid qilinib, tashish quvvatini kamida 20 foizga oshirish va qatnovlarni
kuniga 4-5 juftgacha ko‘paytirish rejalashtirilgan [7].

2-jadval ma’lumotlari yana bir muhim holatni ko‘rsatadi: 2030-yilgacha shahar
atrofi qatnovlarida yo‘lovchilar sonini 2,2 baravar oshirish vazifasi qo‘yilgan,
elektropoyezd yo‘nalishlari soni esa atigi 1,3 baravar ko‘payishi rejalashtirilgan [3].
Demak, maqgsadli ko‘rsatkichga asosan mavjud yo‘nalishlarda gatnov chastotasini
oshirish va xizmat sifatini yaxshilash hisobiga erishish lozim bo‘ladi. Bu esa aynan
foydalanuvchi ehtiyojlariga yo‘naltirilgan boshqaruvning ahamiyatini oshiradi.

Atributlarni muhimlik-bajarilish matritsasi bo‘yicha boshqarish. IPA
usuliga ko‘ra har bir atribut muhimlik va bajarilish o‘rtacha qiymatlariga nisbatan to‘rt
kvadrantdan biriga joylashadi [23]. 3-jadvalda har bir kvadrant uchun boshgaruv
strategiyasi va temir yo‘l xizmatlariga oid ehtimoliy atributlar keltirilgan.

3-jadval
Muhimlik—bajarilish matritsasi kvadrantlari va boshqaruv strategiyalari
Kvadrant Tavsifi BOSth.ll'llV. Ehtimoliy atributlar
strategiyasi
. . Muhimligi yuqori, Birinchi navbatda Qa“?OV (.:h.aStOtaS.l’ chlptalgr
I. Diggatni jamlash T o e mavjudligi, stansiyaga yetib
bajarilishi past resurs yo ‘naltirish .
borish
II. Yaxshi ishni Muhimligi yuqori, Erishilgan darajani Xavfsizlik, tezyurar
davom ettirish bajarilishi yuqori saqlash poyezdlar vaqti
I11. Past ustuvorlik Mu‘hn'n.hg} past, Kuzatib borish . Va}gon 1chlqag1
bajarilishi past ko‘ngilochar xizmatlar
D . Foydalanuvchi uchun
IV. Ortiqcha resurs M.uh.n.nh.gl p ast,' Resursm qayta ahamiyati past qo‘shimcha
bajarilishi yuqori tagsimlash iymatlar

Matritsaning amaliy qiymati shundaki, u cheklangan investitsiya resurslarini
foydalanuvchi uchun eng muhim va eng kam qondirilgan atributlarga yo‘naltirish

1mkonini beradi.

MUHOKAMA

Birinchidan, olingan natijalar xorijiy tadqiqotlar xulosalari bilan umuman mos
keladi. Xizmat chastotasi, ishonchlilik va safar vaqti yo‘lovchi qoniqishining asosiy
omillari ekani ko‘plab mualliflar tomonidan tasdiglangan [15; 16; 20]. O‘zbekiston
sharoitida bu omillar aynigsa shahar atrofi qatnovlarida dolzarb: kuniga bir necha juft
poyezd qatnaydigan yo‘nalishda yo‘lovchi o‘z kun tartibini poyezd jadvaliga
moslashtira olmaydi va avtobus yoki taksini afzal ko‘radi.

Ikkinchidan, tezyurar va shaharlararo yo‘nalishlarda talabning taklifdan oshib
ketishi. Yuqori talabdagi gatnovlarda chiptalarning oldindan sotib bo‘linishi
foydalanuvchi uchun “xizmat mavjudligi” mezonining buzilishini anglatadi [9]. Bu
holatda yangi tarkib xarid qilish bilan bir gatorda, dinamik narx belgilash, sotuv
goidalarini shaffoflashtirish va chiptalarni qayta sotishga qarshi choralar ham talab
etiladi.

Uchinchidan, stansiyaga yetib borish va undan manzilgacha bo‘lgan masofa
foydalanuvchi tomonidan safarning ajralmas qismi sifatida baholanadi [13; 17].
Yevropa tajribasida stansiyalarni shahar jamoat transporti, velosiped va avtoturargohlar
bilan integratsiyalash temir yo‘ldan foydalanishni oshirishda muhim rol o‘ynagan.
Toshkent metropolitenining yuqori yo‘lovchi oqimi [6] shahar atrofi elektropoyezdlari
bilan yagona chipta va muvofiqlashtirilgan jadval orqali birlashtirilsa, bu sinergetik
samara berishi mumkin. Shuningdek, xorijiy tajriba shuni ko‘rsatadiki, taklif hajmining
0°zi gqoniqishni avtomatik oshirmaydi [19]: yangi tarkib stansiyaga yetib borish, jadval
muvofigligi va axborot xizmatlari bilan birga joriy etilishi kerak [13; 17].

To‘rtinchidan, foydalanuvchilar ehtiyojlari bir xil emas. Diskret tanlov modellari
safar maqsadi, daromad darajasi va yoshga qarab vaqt va narxning qiymati keskin
farqlanishini ko‘rsatadi [18; 21; 22]. Shuning uchun xizmatlarni segmentlash —
kundalik gatnovchilar, sayyohlar, talabalar, pensionerlar va biznes yo‘lovchilari uchun
alohida mahsulotlar ishlab chiqish — zarur.

Beshinchidan, yuk tashish segmentida ham foydalanuvchi ehtiyojlari tobora
murakkablashmoqda. Yuk jo‘natuvchilar uchun tashish tarifi bilan bir qatorda yetkazib
berish muddatining aniqligi, yuk holati haqida real vaqtdagi axborot va hujjatlarni
elektron shaklda rasmiylashtirish imkoniyati hal qiluvchi ahamiyatga ega bo‘lib
bormoqda. Bu talablar bajarilmagan taqdirda yuk jo‘natuvchilar, aynigsa, qisqa va o‘rta
masofalarda avtomobil transportini afzal ko‘radi. Shu sababli temir yo‘l logistikasi
xizmatlarini “eshikdan eshikkacha” tamoyili asosida multimodal zanjir sifatida tashkil
etish zarur.

Oltinchidan, foydalanuvchi ehtiyojlarini o‘rganish bir martalik tadbir emas,
balki uzluksiz jarayon bo‘lishi lozim. Kano modeliga ko‘ra, vaqt o‘tishi bilan jozibador
xususiyatlar bir o‘lchamli, so‘ngra majburiy talablarga aylanadi [11]. Masalan, bir
necha yil avval onlayn chipta sotib olish imkoniyati qo‘shimcha qulaylik hisoblangan
bo‘lsa, bugungi kunda u yo‘lovchi uchun odatiy talabga aylangan. Demak, xizmat
sifatini boshgarish tizimi foydalanuvchi kutilmalarining o‘zgarishini muntazam
kuzatib borishi kerak.

Tadqiqotning cheklovi shundaki, u asosan ikkilamchi ma’lumotlar va xalqaro
adabiyotlarga tayanadi. Taklif etilgan IPA va CSI modelini aniq yo‘nalishlar bo‘yicha
dala so‘rovnomalari orqali sinovdan o‘tkazish keyingi tadqiqotlarning vazifasi
hisoblanadi.

XULOSA

Tadqiqot natijalari temir yo‘l transportining rivojlanishi foydalanuvchi
ehtiyojlarini tizimli o‘rganishga asoslanishi lozimligini ko‘rsatdi. O‘zbekistonda temir
yo‘l umumiy yo‘lovchi oqimining juda kichik qismini — 0,2 foizdan kamini —
tashimoqda, bu esa sezilarli foydalanilmagan salohiyat mavjudligini bildiradi. Tadqgiqot
asosida quyidagi xulosalarga kelindi:

Foydalanuvchi ehtiyojlari funksional, ijtimoiy-iqtisodiy, psixologik va axborot-
ragamli guruhlarga ajratildi; ulardan funksional ehtiyojlar majburiy, axborot-ragamli
ehtiyojlar esa tez sur’atda majburiy talabga aylanayotgan jozibador omil hisoblanadi.

Asosiy nomutanosiblik shahar atrofi qatnovlarida qatnov chastotasining pastligi
va shaharlararo yo‘nalishlarda chiptalar taqchilligi bilan bog‘liq.

Muhimlik—bajarilish tahlili va integral qoniqish indeksi investitsiyalarni
foydalanuvchi uchun eng muhim atributlarga yo‘naltirishning amaliy vositasi bo‘lib
xizmat qiladi.

Tadqiqot natijalariga ko‘ra, temir yo‘l transporti xizmatlari sifatini oshirish
uchun quyidagi yo‘nalishlarga ustuvor ahamiyat berish maqgsadga muvofiq:
birinchidan, “O‘zbekiston temir yo‘llari” AJ tizimida yo‘lovchilar qoniqishini har yili
IPA va CSI usulida monitoring qilish va natijalarni ochiq e’lon qilish; ikkinchidan, PQ—
391-son qaror doirasida yangi elektropoyezdlarni joriy etishda yo‘nalishlarni
foydalanuvchi talabi va sifat tafovuti (Gj) ko‘rsatkichlari asosida ustuvorlashtirish;
uchinchidan, shahar atrofi elektropoyezdlari, metropoliten va shahar avtobuslari uchun
yagona elektron chipta va muvofiqlashtirilgan jadval tizimini yaratish; to‘rtinchidan,
stansiyalarga yetib borish infratuzilmasini — bog‘lovchi avtobus yo‘nalishlari,
avtoturargohlar va piyodalar yo‘laklarini — rivojlantirish; beshinchidan, shaharlararo
yo‘nalishlarda dinamik narx belgilash, chipta sotuvini shaffoflashtirish va qayta
sotishga qarshi nazorat choralarini qo‘llash; oltinchidan, yuk jo‘natuvchilar uchun
yukni onlayn kuzatish, elektron hujjat aylanishi va “eshikdan eshikkacha” logistika
xizmatlarini kengaytirish.

Umuman olganda, temir yo‘l transportini rivojlantirishning zamonaviy
konsepsiyasi “tashish quvvatini oshirish”dan “foydalanuvchining eshikdan eshikkacha
bo‘lgan yaxlit safar tajribasini yaxshilash”ga tomon o‘zgarib bormoqda. Taklif etilgan
chora-tadbirlarni amalga oshirish temir yo‘l transportining raqobatbardoshligini
oshirish va 2030-yilgacha belgilangan magqsadli ko‘rsatkichlarga erishishga xizmat
qiladi.

